
PROGRAM MBM OYAGSB SETANDING PROGRAM UNIVERSITI LUAR NEGARA 

 
UUM ONLINE: Kuala Lumpur - Othman Yeop Abdullah Graduate School of Business (OYAGSB) 
terus komited menawarkan program akademik yang berkualiti setanding dengan universiti luar 
negara dengan kadar yuran pengajian yang kompetitif. 
 
Sebagai sebuah pusat pengajian yang telah mendapat akreditasi AACSB dan AMBA serta bakal 
memperoleh akreditasi EQUIS, OYAGSB dijangka akan memulakan kohort pertama program 
akademik baru iaitu program Sarjana Pengurusan Perniagaan (MBM) menjelang Mei hadapan. 

Sehubungan itu, pelancaran program MBM tersebut  telah disempurnakan Profesor Adjung 
OYAGSB, Tan Sri (Dr.) Rafidah Aziz di Studio OYAGSB, baru-baru ini sempena Program BIZTALK 
OYAGSB Siri 1/2021 bertajuk ‘Upskilling in the New Business Environment’.  
 
Dalam ucapannya, beliau menjelaskan betapa pentingnya untuk semua pihak di dalam organisasi 
untuk saling bekerjasama bagi mencapai visi dan misi organisasi dengan mengadaptasikan ‘new 
business environment’.  
 
“Bagi memastikan organisasi mencapai keuntungan yang optimum, organisasi hendaklah 
memastikan pengurusannya berteraskan prinsip 3P iaitu ‘Profit, People, Planet’ dapat digarap 
dengan sebaik mungkin,” katanya. 
 
Sementara itu, Provos UUM Kampus Kuala Lumpur (UUMKL), Prof. Dr. Hassan Abu Bakar yang 
juga Dekan OYAGSB berkata, program MBM itu merupakan satu-satunya program yang 
ditawarkan oleh universiti awam di Malaysia.  
 
Menurutnya, fokus pengambilan pelajar bagi program MBM berbeza dengan program Sarjana 
Pentadbiran Perniagaan (MBA) kerana menerima kemasukan pelajar baru dalam kalangan mereka 
yang tiada pengalaman bekerja di industri.  

